
Rólant Waag Dam

Túsundtalsfólk hugna sær í Syðrugøtu um 
dagarnar. Sjálvur G!-festivalurin byrjaði í 
hóskvøldið, men longu mikukvøldið vóru 
tjøld í hundraðvís klár at byrja. Tjaldingar
økið er flutt frá Gøtugjógv til Syðrugøtu 
og samanumtikið hava fólk tikið væl í 
móti nýggja hugskotinun. Nýggja tjald
ingarøkið er omanfyri bygdina Syðrugøtu.

Fleiri hampiligar framførslur vóru 
annars hóskvøldið, men spurningurin 
er, um ikki hóskvøldið staðfestir, at G! 
Festivalurin hevði riggað seg betri sum 

ein fríggja- og leygarkvøld-festivalur. Við 
øðrum orðum eigur G! at umhugsa, um 
ikki hóskvøldið og stóru nøvnini eiga at 
verða goymd til eitt vikuskiftið, tá øll hava 
frí, ella skipa skránna soleiðis, at øll kunnu 
vera har.

SIC fekk aftur í ár truplu uppgávuna 
at byrja høvuðspallin, har alt ov fá fólk 
vóru savnað. Svensku Movits megnaðu 
ikki at lyfta støðið, men donsku Fallulah 
fingu hampiligt lív í fjøldina. Hampiligt, 
men ikki meiri enn tað! Tá var betri lív á 
tjaldplássinum.

G! festivalurin er byrjaður, men høvuðspallurin sveik


